
SAVDO TIZIMINI INNOVATSION 

RIVOJLANTIRISHNING EKONOMETRIK 

MODELLARINI ISHLAB CHIQISH METODOLOGIYASI 

VA XORIJIY STRATEGIK YONDOSHUVLAR 
Maxmatqulov G‘olibjon Xolmuminovich 

 

МЕТОДОЛОГИЯ РАЗРАБОТКИ 

ЭКОНОМЕТРИЧЕСКИХ МОДЕЛЕЙ 

ИННОВАЦИОННОГО РАЗВИТИЯ ТОРГОВОЙ 

СИСТЕМЫ И ВНЕШНИХ СТРАТЕГИЧЕСКИХ 

ПОДХОДОВ 
Махматкулов Голибжон Холмуминович 

 

METHODOLOGY FOR DEVELOPING ECONOMETRIC 

MODELS OF INNOVATIVE DEVELOPMENT OF THE 

TRADE SYSTEM AND EXTERNAL STRATEGIC 

APPROACHES 
Makhmatkulov Golibjon Kholmuminovich 

 
Received: March 6, 2026 Revised: March 9, 2026 Accepted: March 13, 2026 Published: Aprel 1, 2026 

Annotatsiya: Maqolada savdo xizmatlarini rivojlantirishning ekonometrik modellarining metodologiyasi 

asoslangan.Bundan tashqari  dunyo miqyosida savdo xizmatlarining  yalpi ichki maxsulotdagii ulushi o‘sish 

tendensiyasi, savdo xizmatlarini rivojlantirish bo‘yicha olib borilgan xalqaro maydondagi ekonometrik tadqiqotlar 

o‘rganilgan hamda savdo xizmatlarini innovatsion rivojlantirish yo‘nalishlari sifatida farqlanishi ko‘rsatib o‘tilgan. 

Kalit so‘zlar:Metodologiya, takomillashtirish, savdo xizmatlari, innovatsion rivojlantirish, xorijiy yondashuv, 

ekonometrik tadqiqotlar, model, strategiya, innovatsiya, ekonometrik model. 

Аннотация: В статье используется методология эконометрических моделей развития торговых услуг. 

Кроме того, рассматривается глобальная тенденция роста доли торговых услуг в ВВП, международные 

эконометрические исследования развития торговых услуг, а также показана дифференциация торговых услуг 

как областей инновационного развития. 

Ключевые слова: Методология, совершенствование, торговые услуги, инновационное развитие, 

зарубежный подход, эконометрическое исследование, модель, стратегия, инновации, эконометрическая 

модель. 

Abstract: The article is based on the methodology of econometric models of trade services development. In 

addition, the global trend of growth of the share of trade services in GDP, international econometric studies on the 

development of trade services are studied, and the differentiation of trade services as areas of innovative development 

is shown. 

Keywords: Methodology, improvement, trade services, innovative development, foreign approach, 

econometric research, model, strategy, innovation, econometric model. 

 

▪ KIRISH 

Zamonaviy global iqtisodiyotda savdo tizimi 

milliy iqtisodiy o‘sishning asosiy drayverlaridan biri 

bo‘lib, uning innovatsion rivojlanishi mamlakatlar 

raqobatbardoshligini ta’minlashda muhim omil 

hisoblanadi. Raqamli texnologiyalar, elektron savdo, 

logistika tizimlarining avtomatlashtirilishi, katta 

ma’lumotlar (Big Data) va sun’iy intellekt asosidagi 

https://ojs.kstu.uz/index.php/ej
https://doi.org/10.70769/3030-315X.II.3.3.2026.30

tahlil usullarining joriy etilishi savdo sohasida yangi 

boshqaruv mexanizmlarini shakllantirmoqda. Bunday 

sharoitda savdo tizimining rivojlanish jarayonlarini aniq 

baholash, istiqbolini prognozlash va boshqaruv 

qarorlarini optimallashtirishda ekonometrik modellar 

alohida ahamiyat kasb etadi.  

▪ ADABIYOTLAR TAHLILI 

Porter M. innovatsion iqtisodiyotda 

raqobatbardoshlikni aniqlashda qiymat zanjiri tahlili va 

strategik innovatsiya boshqaruvi muhim rol o‘ynashini 

ta’kidlaydi. Savdo tizimi uchun qiymat zanjirini 

optimallashtirish  logistika, marketing va xizmat sifati 

samaradorligini oshirish bilan bog‘liq deydi.[1] 

Kotler P. & Keller K., innovatsion marketing 

strategiyalarida raqamlashtirilgan savdo 

platformalarining o‘sish modeli, iste’molchilarni 

segmentatsiya qilish va talabni prognozlashning statistik 

usullarini asoslab bergan.[2] 

OECD hisobotlari elektron savdo, onlayn chakana 

savdo, transchegaraviy raqamli xizmatlar bozorining 

kengayishi savdo tizimining innovatsion rivojlanishiga 

kuchli ta’sir qilayotganini ko‘rsatadi. Shuningdek, 

tadqiqotlarda innovatsion rivojlanishga investitsiyalar, 

raqamli infratuzilma, logistika samaradorligi global 

o‘sishning asosiy omillari sifatida baholanadi.[3] 

A.A. Abdug‘aniyev, B.S. Xodjayev, Sh.X. 

Abdurahmonov savdo tizimini takomillashtirish, bozor 

mexanizmlarini rivojlantirish, raqamli savdo 

jarayonlarini boshqarishdagi iqtisodiy mexanizmlarni 

yoritgan.[4-5] 

▪ TADQIQOT METODOLOGIYASI  

Ushbu maqolaning metodologiyasi savdo tizimini 

innovatsion rivojlantirishning iqtisodiy mexanizmlarini 

chuqur tahlil qilish, innovatsion omillarning savdo 

sektori samaradorligiga ta’sirini aniqlash va ilg‘or xorijiy 

strategik yondashuvlarni ilmiy asoslashga qaratilgan. 

▪ TAHLIL VA NATIJALAR 

Xizmatlar sohasi mustaqil iqtisodiyot tarmog‘i 

sifatida YAIM dagi salmoqli tarkibiy ulushining 

o‘zgarish tendensiyasida ma’lum darajadagi doimiy 

tebranishlar kuzatiladi. Faqat boshqa iqtisodiy 

tarmoqlaridan farqli holatda, tebranishlar stabil monoton 

markaziy o‘qiga, ya’ni jahon miqyosida xizmatlar 

ulushining salmog‘i juda mustahkam qiymatlanish 

chizig‘iga ega. Bu saqlanish qonuniyati natijasida  bu 

ko‘rsatkichning qiymati hozirgi kunga kelib, dunyo 

bo‘yicha 50 foizdan kam emas. 

Jumladan, Jahon bankining so‘nggi  besh yillik 

tahlillariga ko‘ra bu ko‘rsatkich eng yuqori qiymatda, 

ya’ni 2017- yilda 93 foiz bilan kuhna portugallar 

koloniyasi Makaoda, 19 foizlik eng past ko‘rsatkich bilan 

YAIM hajmining diyarli uchdan bir qismini qishloq 

xo‘jaligi tarmog‘iga to‘g‘ri keluvchi Yamanda 

kuzatilgan. O‘rtacha hisobda dunyo bo‘yicha 55 foizdan 

pastlamagan. 

Dunyo miqyosida savdo xizmatlarining 

YAIMdagi ulushi o‘sish tendensiyasiga ega bo‘lib, 

so‘ngi besh yilda ushbu ko‘rsatkich o‘rtacha hisobda 22 

foizdan 25 foizgacha oshdi. Tashqi savdo bo‘yicha jahon 

bankining ma’lumotlariga ko‘ra o‘tgan asrning ikkinchi 

yarmida tovar va xizmatlar eksportining o‘sish sur’ati 

YAIM o‘rtacha o‘sish sur’atidan 1,87 barobarga katta 

bo‘lgan bo‘lsa, yangi asrning 1- va 2-yillar dekadasida bu 

ko‘rsatkich o‘rtacha 2,01 barobarga yеtgan.  

Xalqaro maydonda savdo xizmatlari tarmog‘ining 

rivojlanish qonuniyatlarini, xususiyatlarini, optimal 

mohiyatini aniqlash, rivojlanishning sust xalqalarini 

mustahkamlash yo‘nalishini belgilash, rivojlanish 

qonuniyatlariga o‘zgartirish kiritish, global axborot 

oqimida asl rivojlanish kontentlarini joylashtirish, 

rivojlanish mexanizmlarini takomillashtirish bo‘yicha 

turli yo‘nalishlarda ilmiy-amaliy tadqiqotlar uzluksiz, 

izchil ravishda bajarilgan va bajarilmoqda. 

Savdo xizmatlarini rivojlantirish bo‘yicha olib 

borilgan xalqaro maydondagi ekonometrik tadqiqotlar 

tarmoqdagi o‘zgarishlar xususiyatiga chambarchas 

bog‘langan bo‘lib, bu xususiyatlarga ko‘ra bir-biridan 

farqlanadi.  

Yuqorida keltirilgan tarmoqning asosiy 

xususiyatlari sifatida quyidagilarni kiritish mumkin: - 

vaqt (davr) xususiyatiga ko‘ra; rivojlanish 

evolyutsiyasiga ko‘ra; texnik-texnologik xususiyatiga 

ko‘ra; kutilgan va tasodifiy o‘zgarish xususiyatiga ko‘ra; 

ijtimoiy-iqtisodiy strukturaning o‘zgarish xususiyatiga 

ko‘ra tadqiqotlardir.  

Davr xususiyatiga tadqiqotlar savdo 

xizmatlarining rivojlanish qonuniyatlarini tendensiya 

kuchli tebranishlar ostida yuz bergan davrlar bo‘yicha 

aniqlashga yo‘naltirilgan bo‘ladi. Bunday tadqiqotlar 

ma’lum bir davrda muayyan bir iqtisodiyot tarmog‘ining 

sezilarli o‘sishi yoki kamayishi kuzatilgan mintaqa yoki 

mamlakatlar miqyosidagi tadqiq etilgan bo‘ladi. Misol 

sifatida 1994-1996- yillarda AQSHda savdo 

xizmatlarining rivojlanish qonuniyatlari va omillarini 

tadqiq etgan ekonometrik tadqiqotlarni kiritishimiz 

mumkin 

Rivojlanish evolyutsiyasiga ko‘ra ma’lum bir 

iqtisodiyot tarmog‘i bo‘yicha gegemon mamlakatlarning 

iqtisodiy kulminatsiya jabhalari, boshqa iqtisodiy 

sektorlarining rivojiga asos bo‘lgan asosiy sektor 

modellarini tadqiq etuvchi tadqiqotlarni kiritish mumkin. 

Misol uchun Litvaning xizmatlar sohasining o‘ziga xos 

jihatlari eng asosiy o‘rganiladigan obyekt sifatida 

ko‘rilgan tadqiqotlarni keltirish mumkin. 

Texnik-texnologik xususiyatiga ko‘ra 

ekonometrik tadqiqotlarning so‘nggi davrlardagi holati 

ko‘proq rivojlanish omillari sifatida texnik-texnologik 

vositalarning tarmoqqa tadbiq etilish samaradorligi bilan 

izohlanadi. Bunda logistik transport tizimining 

rivojlanishi, raqamli transformatsiyaning roli birlamchi 

o‘ringa ko‘tariladi. Mazkur jarayonlar ekonometrik 

tahliliga katta e’tibor qaratiladi. Ushbu tadqiqotlarga 

qit’alararo savdo tarmoqlarini shakllanishi, savdo 

xizmatlarida tovar va mahsulotlar import-eksportning 

optimallashtirish masalalariga bag‘ishlangan 

tadqiqotlarni keltirishimiz mumkin 

G‘arb olimlarining ekonometrik tadqiqotlarida 

ichki savdo bilan tashqi savdoning uyg‘unlik tahlili 

ustunlik qiladi. Osiyo mamlakatlarida innovatsion 

yondoshuvlar hamda Yevropa va Amerika 

mamlakatlarining amaliy tajribasining tadbiq etilishi 

bilan kechadigan jarayonlar tadqiqi yеtakchilik 

qilmoqda.  

Jahon miqyosidagi barcha ekonometrik 

modellashtirish tadqiqotlari markazida muvaffaqiyatli 

barqaror strategik rivojlanish maqsadlarini amalga 

oshirish vazifalarini to‘g‘ri qo‘yish, rivojlanayotgan 

mamlakatlarda xizmatlar sohalari, jumladan savdo 

xizmatlari samaradorligini oshirish va xizmatlar 

ko‘lamini innovatsion kengaytirish, sifatini yaxshilash, 

rivojlanish imkoniyatlarini oshirish masalalarining 

optimal yеchimini beruvchi mega, makro, mezo, mikro 

darajadagi modellashtirish o‘rin tutgan. Hozirgi 

modellashtirishning xorijiy tajribasi ustuvor omillarning 

muvaffaqiyati albatta, mamlakatning iqtisodiy 

rivojlanish darajasiga tayanishi, ularning darajada 

yеtarlicha  yuqori bo‘lishini talab etishini 

xulosalamoqda. Shuningdek, so‘ngi yillarda savdo 

tizimini rivojlantirishning eng maqbul yеchimi  sifatida 

innovatsion rivojlanish omillari yaqqol ustuvorlik kasb 

etmoqda. Shu sababli ham jahon mamlakatlari savdo 

xizmatlarini rivojlantirishda moliyaviy ochiqlik 

tizimining o‘rnatilish tamoyillari, innovatsion axborot 

telekommunikatsion texnologiyalarining joriy etilish 

tamoyillari, transport xizmatlaridan foydalanish 

samaradorligini oshirish tamoyillari va ularning 

integratsiyalashuvi yеtakchilik qilmoqda.  

Ma’lumki, rivojlantirishning ekonometrik 

tadqiqotlarining natijalari haqqoniylik (reallik) 

darajasidan og‘ishmasligi foydalanish uchun to‘plangan 

ma’lumotlar aniqligiga, to‘liqligiga, ishonchliligiga 

bevosita bog‘liq, ya’ni modellashtirishning axborot 

bazasi mutloq yеtarli shakllantirilishi birlamchi talabdir. 

Savdo xizmatlarining mega, makro hududiy miqyosidagi 

tadqiqotlari ko‘p hollarda panel ma’lumotlariga ehtiyoj 

sezadi. Agar ular yеtarlicha  yoki umuman mavjud 

bo‘lmaganda, axborot yig‘ish ekspert faoliyati, hamda 

ularning tahlillari yordamida muammoni yеchish  

mexanizmlari takomillashtirilmoqda.  

Fikrimizcha, so‘ngi yillarda ekonometrik olimlar 

tomonidan ilgari surilgan strategik yondoshuvlar, 

obyektni hozirgi va keyingi holatida aks ettiruvchi 

modelni “xavfsiz hudud”ga ko‘chirish yordamida qurish 

tamoyiliga asoslanmoqda. Bunda, asosan ortga qaytmas 

jarayon omillariga, tabiiy holatda mavjudligi 

kafolatlangan omillarga, iqtisodiy rivojlanishning qa’tiy, 

o‘zgarmas qonuniyatlari vujudga keltiradigan omillarga, 

bu omillarning miqdoriy o‘lchovlari dinamikasiga va shu 

kabilarga e’tibor qaratiladi. Jumladan, hozirgi vaqtda 

savdo xizmatlarini innovatsion rivojlantirish tamoyiliga 

urg‘u berilib, innovatsiyalar tarmoqni rivojlantirish 

strategiyasining ajralmas muhim qismiga aylanmoqda. 

Xorij manbalarida keltirilgan ma’lumotlarga 

tayanilsa, va ularning umumiy holatidan savdo 

xizmatlarini innovatsion rivojlantirish yo‘nalishlari 

sifatida quyidagilarni farqlash mumkin (1 -rasm). 

Bu еrda asosiy yo‘nalishlar sifatida texnik, 

iqtisodiy, ijtimoiy yo‘nalishlar farqlanadi.  

Texnik yo‘nalishda innovatsiya savdodagi 

elementlariga zamonaviy transport-logistik infratuzilma, 

internet savdoning rivojlanishi, tarmoqni 

avtomatlashtirish va robototexnologiyalarni joriy etish, 

o‘z-o‘ziga xizmatning yangi texnologiyalari hamda 

yangi mahsulotlar yaratish kabilarni qamrab olib 

ko‘rinishi texnologik va axborot shaklida bo‘ladi. 

 
1-rasm. Savdo xizmatlarini innovatsion rivojlantirish yo‘nalishlarining tarkiblanish sxemasi25 

Iqtisodiy yo‘nalishda innovatsiyalar ko‘rinishi 

tashkiliy-boshqaruv, iqtisodiy, marketing va axborot 

shaklida bo‘lib, ularning savdodagi elementlariga yangi 

 
25 Xorij manbalari asosida muallif ishlanmasi 

xarid texnologiyasi, “Hamkor” marketing, IT 

texnologiyalari yordamida iqtisodiy o‘sish zahiralarini 

aniqlash kabilar kiritiladi.  

Ijtimoiy yo‘nalishda innovatsiyalar ko‘rinishi 

ijtimoiy, marketing va axbort shaklida bo‘lib, ularning 

savdodagi elementlari aholiga xizmat ko‘rsatish sifatini 

oshirish bilan bog‘liq barcha innovatsion jihatlar, 

jumladan, yеtkazib berish masofasini oshirish, aholining 

turli qatlami uchun maxsus xizmatni tashkil etish, aholiga 

qo‘shimcha ijtimoiy xizmat ko‘rsatish kabilarni qamrab 

oladi. 

Xorij tajribasiga asoslanadigan bo‘lsak, 

O‘zbekiston Respublikasida, uning tarkibiy hududlarida, 

jumladan, Qashqadaryo viloyatida savdo xizmatlarini 

innovatsion rivojlantirish uchun avvalo, hududiy 

innovatsion rivojlanish salohiyatini, ichki salohiyatni 

tashkil etuvchi tarkibiy elementlarning tarmoqni 

rivojlantirishga ta’sirini baholash, innovatsion 

omillarning ta’sir darajasini oshirish mexanizmlarini 

takomillashtirish, innovatsiyalar zamirida aholi turmush 

tarzini yaxshilaydigan parametrlarning o‘sish 

tendensiyasini ta’minlovchi qonuniyatlarini aniqlash, 

xalqimiz milliy mentalitetiga, qadriyatlariga mos kelgan 

innovatsion texnologiyalarni, usullarni, vositalarni, 

g‘oyalarni izchillik bilan o‘zlashtirish zarur.  

Haqiqatan, bugungi kunda savdo xizmatlarini 

innovatsion rivojlantirish xorijiy ilg‘or strategik 

yondoshuvlarni, texnologiyalarni, usullarni, 

mexanizmlarni o‘rinli vaqtda, o‘rinli joyda 

o‘zlashtirishni talab etadi. 

Mintaqada savdo xizmati korxonalari 

aksariyatining elektron katalogi mavjud emas va internet 

savdo tizimlariga bog‘lanmagan. Bu orqali aholi 

quyidagi qulayliklardan mahrum bo‘lmoqda:  

- iste’molchi o‘zi turgan nuqtadan ma’lum bir 

radiusda qancha savdo korxonasi mavjudligini bilish; 

- iste’molchi yaqin hududda (yoki ixtiyoriy) qaysi 

savdo mahsulotlarga ixtisoslashtirilgan qanday savdo 

korxonalari borligini bilish; 

- iste’molchi yaqin hududda (yoki ixtiyoriy) savdo 

korxonalari ish rejimini, xizmat turini bilish; 

- iste’molchi o‘ziga kerakli tovarni ma’lum bir 

radiusdagi qaysi korxonada mavjudligini bilish; 

- iste’molchi ehtiyoji ro‘yxatidagi tovarlar narxini 

ma’lum radiusdagi savdo korxonalari taklifi kesimida 

bilishi; 

- iste’molchi qisqa muddatda savdo korxonasiga 

bormasdan onlayn rejimda kerakli mahsulotlar uchun 

buyurtma paketini yaratish, to‘lovni amalga oshirish, 

mahsulotni qabul qilish; 

- iste’molchining xizmatni baholash huquqini 

amalga oshirish imkoniyati; 

- iste’molchining yangi turdagi mahsulotlar 

haqida batafsil bilish imkoni va hokazolar. 

Mazkur muammolarni yеchish  texnologiyasi juda 

oddiy bo‘lib, uni bir qancha sodda funksionallikka ega 

savdo tizimi elektron platformalarini ishga tushirish bilan 

izohlash mumkin. Bu platformalar sodda strukturali 

ammo ko‘p funksionallikka ega bo‘lishi yagona talabdir.    

Yuqoridagi mavjud muammolardan kelib chiqqan 

holda, tadqiqotimiz jarayonida mintaqaning innovatsion 

rivojlanish salohiyatini e’tiborga olib, xorijiy 

innovatsiyalarga tayangan holda mijoz-subyekt 

tamoyiliga asoslangan, hududiy Smart radius-internet 

savdo elektron platformasini tashkil etish g‘oyasi ilgari 

surildi. 

SRITEP (Smart radius-internet trading electronic 

platform) - Smart radius-internet savdo elektron 

platformasining axborot almashinuv modeli internet 

tizimi negizida ikki bug‘inli tizimlashgan bog‘lanishga 

ega. Xususan, 1-tizim bo‘g‘ini – bu foydalanuvchilarni 

geografik joylashuv koordinatalari tizimiga bog‘lovchi 

hududiy aloqa tizimidir. 2-tizim bo‘g‘ini – bir necha 

sun’iy yo‘ldosh negizida tashkil etilgan tashqi aloqa 

markaziga asoslangan georafik joylashuv koordinatalar 

tizimidir  

Sun’iy yo‘ldoshli global navigatsion tizimi tashqi 

aloqa markaziga bog‘langan bo‘lib,  butun yеr sayyorasi 

kengligida joylashuv nuqtasini avtonomik tarzda 

aniqlaydi va geolokatsion belgilashlarni amalga oshiradi. 

Har bir platformaning tasnifini uning tarkibiy 

foydalanuvchilari interfeysi orqali berish mumkin. 

SRITEP da ikki turdagi foydalanuvchi interfeysi 

farqlanadi va ular “Mijoz-subyekt” interfeysi sifatida 

yaxlit platforma interfeysini shakllantiradi. Bular 

iste’molchi aholi (mijoz) va savdo xizmatlari faoliyatini 

olib boruvchi subyektlar (subyekt) dan iborat. Jumladan, 

Mijoz interfeysi “Ro‘yxatdan o‘tish” va “Tashrif” bosh 

bloklariga, ularga bog‘langan, mustaqil funksiyali 

subbloklarga, hamda “Boshqa xizmatlarga o‘tish” 

subinterfeysiga, subyekt interfeysi “Ro‘yxatdan o‘tish” 

va “Qabul” bosh bloklariga, ularga bog‘langan, mustaqil 

funksiyali subbloklarga, hamda “Boshqa xizmatlar 

taklifi” subinterfeysiga ega. Ko‘rish mumkinki, SRITEP 

ning “Mijoz-subyekt” interfeysi sodda ko‘rinishda 

bo‘lib, bu foydalanuvchilar uchun qulaylik darajasini, 

shuningdek, platformaning sodda interfeysi bilan 

birgalikda ko‘p funksionallik xususiyati uning 

ahamiyatini oshiradi. Fikrimizcha, bu kabi platformalarni 

axborot to‘liqligini, umuman yuqori sifat darajasini 

ta’minlash maqsadida mintaqaviy yoki kichik hududiy 

(shahar, tuman) miqyosida joriy etilishi maqsadga 

muvofiq.  

▪ XULOSA VA TAKLIFLAR 

Mintaqada savdo korxonalarining 

raqobatbardoshligini tashxislash,  sog‘lom raqobat 

muhitini yaratishning innovatsion mezonlarni  asoslash 

uslubiyotini takomillashtirish zarur. Mazkur holatda, 

mintaqada savdo korxonalari innovatsion faoliyatining 

samaradorlik indeksini hisoblashning takomillashgan 

modelini, uni hisoblash usulining algoritmini ishlab 

chiqish zarur.  

Ilg‘or xorij tajribasiga ko‘ra, Qashqadaryo 

viloyatida savdo tizimlarini innovatsion rivojlantirishda 

innovatsion omillarning ta’sir darajasini oshirish 

mexanizmlarini takomillashtirish uchun, avvalo, savdoda 

innovatsiya elementlari tushunchasini ilmiy tavsiflash 

lozim. Bizningcha, savdo xizmatlarini innovatsion 

rivojlantirish yo‘nalishlarining texnik, iqtisodiy, ijtimoiy 

tarkiblanishiga ko‘ra innovatsiya elementlarini farqlash 

kerak. 

